
内容概要

　　翁心存（1791－1862），字二铭，号遂庵，江苏常熟人，道光二年进士，由翰林院庶吉士历官编
修，右中允，翰林院侍讲，左右庶子，国子监祭酒，奉天府府丞兼学政，大理寺少卿，内阁学士，工
部、户部侍郎，工部尚书兼署左都御史、刑部尚书兼管顺天府尹，兵部尚书，吏部尚书，以户部尚书
协办大学士，体仁阁大学士；历充上书房行走，日讲起居注官，经筵讲官，教习庶吉士，实录馆、国
史馆、武英殿总裁，上书房总师傅，广东、江西学政，福建、四川、浙江、顺天乡试考官等，咸丰九
年（1859）因病奏请开缺，咸丰十一年（1861）起复，以大学士衔管理工部事务，充弘德殿行走（同
治帝师）。
谥“文端”。

章节摘录

　　三日（7月18日）晴，日出时始行，途中泥滑如油，舆夫颠踬者两次。
过关张屯，复过石门。
巳刻，抵新中驿打尖。
午初复行，舆夫健走者颇黠，嗾憨者舁余，憨者不善走，黠者素役于县中.憨者则村农也。
路又滑，彳亍颠簸，时时有掀坠之患，惫极矣。
抵廿里铺少憩。
未正，到河间府北门，河间令徐君彬。
亲来迓，甚愧荷之。
太守徐寅第，山西五台人，拔贡，遣人来接。
人北门，至城中，折而东，至学使者行院宿。
堂日“振雅”，斋日“亦吾庐”，德定圃太夫子所题也。
须臾，徐大令来。
号乔生，丹徒人，乾隆丁酉举人，曾任句容、清江、广文保举知县，分发山东，丁忧起复，调补今职
，今六十九矣。
与之言，诚实明白人也，可敬之至。
是日颇热，到公馆后，廨宇高敞，糊裱精洁，解衣磅礴，令人忘疲。
一路田禾尚好，然以得雨较迟之故.不甚茂密也。
　　四日（7月19日）晴，天未明发河间，行出郭，已曙矣。
路较昨稍坦，然泥淖尚多，出城复颠坠一次，途中遇雾，衫袂都湿。
辰后渐热不可耐，幸风从西南来，甚大，虽温犹凉也。
辰刻，到商家林，人野茶亭子小憩，颇明净。
巳刻，过臧家桥，抵献县尖。
臧家桥北数里至献县北郭外，蝗飞遍地如雨，颇损禾稼。
一路因得雨较迟，故豆止四五寸，高粱止三四尺耳。
复被蝗损，途中但闻道旁嗟叹声，恻然念之。
献县令（陈）[程]君（晋），吴县人，辛酉举人，乙丑进士，前任江西余干县，丁忧起复。
午正复行，热甚，路颇平坦，舆夫亦健甚，凡两憩，申初，已抵富庄驿宿。
驿为交河所辖，离城廿五里，马则由驿中备，夫则明日至阜城，仍用献县来者。
摄交河令为何君，应驹。
号砚舫，四十五岁，广东番禺人，甲寅举人，大挑知县，丁忧起复，上年冬拣发盲隶。

